
	1. ՀՀ արդարադատության նախարարություն
	29.10.2021թ.

	
	/27.3/35630-2021

	 1. «Գիտական և գիտատեխնիկական գործունեության մասին» օրենքի (այսուհետ՝ Օրենք) 16-րդ հոդվածի 4-րդ մասի համաձայն՝ պրոֆեսորի գիտական կոչումը, որպես կանոն, շնորհվում է գիտության դոկտորի գիտական աստիճան ունեցող անձանց, ովքեր իրենց գործունեության վերջին հինգ տարիներին զբաղվել են գիտամանկավարժական և գիտամեթոդական գործունեությամբ կամ առնվազն պաշտպանած գիտական հինգ թեզերի ղեկավար են:
	Նույն հոդվածի 5-րդ մասի համաձայն՝ դոցենտի գիտական կոչումը, որպես կանոն, շնորհվում է գիտության թեկնածուի գիտական աստիճան ունեցող անձանց, ովքեր իրենց գործունեության վերջին երեք տարիների ընթացքում բուհական համակարգում իրականացրել են գիտամանկավարժական գործունեություն:
	«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 
	Խնդրո առարկա կառավարության որոշման վերնագրից և 1-ին կետից բխում է, որ դրանով հաստատվում են Հայաստանի Հանրապետությունում գիտամանկավարժական կադրերին պրոֆեսորի և դոցենտի գիտական կոչումներ շնորհելու կարգը, մինչդեռ հարկ է նկատել, որ որոշման 2-րդ և 3-րդ գլուխներով սահմանվում են Օրենքով նշված՝ պրոֆեսորի և դոցենտի գիտական կոչման տրամադրման պայմաններից տարբերվող այլ պայմաններ:
	Հաշվի առնելով վերոգրյալը, անհրաժեշտ է նորմատիվ իրավական ակտի նախաբանում նշել նման չափանիշների սահմանման իրավական հիմքը՝ խմբագրելով նաև կառավարության որոշման վերնագիրը և կարգավորման առարկան սահմանող դրույթը:

	            Ընդունվել է մասամբ 
«Գիտական և գիտատեխնիկական գործունեության մասին» ՀՀ օրենքի 16-րդ հոդվածի 2-րդ կետով սահմանված է, որ «Գիտական որակավորման իրավա-կան հիմքերը և չափանիշները սահմա-նում է կառավարությունը, իսկ դրանց իրականացումն ապահովում է որակա-վորման պետական համակարգը»:
 Նույն օրենքի 9-րդ կետով  սահմանված է, որ « Գիտական կոչումները շնորհվում են բուհերի և գիտական կազմակերպու-թյունների գիտական խորհուրդների որոշմամբ` կառավարության սահմանած կարգով: Գիտական կոչումները հաս-տատում և համապատասխան դիպ-լոմներով ամրագրում է Բարձրագույն որակավորման կոմիտեն»:


	2. «Նորմատիվ իրավական ակտերի մասին» օրենքի 14-րդ հոդվածի 5-րդ մասի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Նկատի ունենալով վերոնշյալը՝ անհրաժեշտ է Նախագծի ամբողջ տեքստի համարակալումը համապատասխանեցնել օրենքի նշված կարգավորումներին:

	Ընդունվել է

	3. Անհրաժեշտ է լրացնել Նախագծով հաստատվող հավելվածի (այսուհետ՝ Հավելված) գլխագիրը:
	Ընդունվել է

	4. Հավելվածի բաժինների համարակալումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջներին, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով:

	Ընդունվել է

	5. Հավելվածի 1-ին կետում «պրոֆեսորի» բառից առաջ անհրաժեշտ է լրացնել «գիտամանկավարժական կադրերին» բառերով:


	Ընդունվել է

	6. Հավելվածի 7-րդ կետով, ըստ էության, հաստատվում է հավելված, ինչի կապակցությամբ հարկ ենք համարում նշել, որ հավելվածով հավելված հաստատվել չի կարող:
Նույն դիտողությունը վերաբերելի է նաև Հավելվածի 11-րդ կետով հաստատված հավելված 2-ին:

	Ընդունվել է





	7. Նախագծով սահմանվում են ժամկետներ, մինչդեռ ձևակերպումներից հասկանալի չէ ժամկետների հաշվարկման սկզիբը, օրինակ՝ Հավելվածի 8-րդ և 10-րդ կետերում:

	Ընդունվել է


	 8. Հավելվածի 10-րդ կետում «բաժինների» բառերը անհրաժեշտ է փոխարինել «գլուխների» բառերով:

	Ընդունվել է


	9. Հավելվածի 11-րդ կետի առնչությամբ հարկ ենք համարում նշել, որ անհրաժեշտ է նկատի ունենալ, որ կարգի 7-րդ կետով փաստաթղթերը նշված չեն:

	Ընդունվել է


	10. Հավելվածի 15-րդ կետում «հետևյալ փաստաթղթերը ներկայացնելուց հետո» բառերը անհրաժեշտ է խմբագրել: 

	Ընդունվել է


	11. Հավելվածի 16-րդ կետում «տվյալ որոշումը» բառերը հստակեցնել՝ տարընթերցումներից խուսափելու համար: Միևնույն ժամանակ, անհրաժեշտ է սահմանել՝ ո՞ր դեպքերում ԲՈԿ-ի կողմից չի հաստատվում խորհրդի որոշումը: Միաժամանակ հարկ է նշել, որ «Վարչարարության հիմունքների և վարչական վարույթի մասին» օրենքի իմաստով վարչական ակտի չեղյալ համարելու հասկացություն և գործիքակազմ սահմանված չէ՝ ուստի անհրաժեշտ է Հավելվածի 16-րդ կետի «բ» ենթակետը խմբագրել՝ այն համապատասխանեցնելով վարչական ակտի գործողությունը դադարեցնելու օրենքով նախատեսված կարգավորումներին: Միաժամանակ, առաջարկում ենք Նախագծից հանել Հավելվածի 17-րդ կետը:

	Ընդունվել է


	12. Միևնույն ժամանակ, հաշվի առնելով, որ Հայաստանի Հանրապետության կառավարության 2001 թվականի հուլիսի 9-ի N 615 որոշումը իր կառուցվածքով և տեխնիկայի տեսանկյունից չի համապատասխանում «Նորմատիվ իրավական ակտերի մասին» 2018 թվականի մարտի 21-ի թիվ ՀՕ-180-Ն օրենքին (օրինակ՝ որոշման 1-ին կետում «(կցվում է)» բառերը անհրաժեշտ է փոխարինել «՝ համաձայն հավելվածի» բառերով, որոշման ամբողջ տեքստի համարակալումը անհրաժեշտ է խմբագրել) և Նախագծով առաջարկվում է ամբողջ կարգը շարադրել նոր խմբագրությամբ՝ առաջարկում ենք ուժը կորցրած ճանաչել Հայաստանի Հանրապետության կառավարության 2001 թվականի հուլիսի 9-ի N 615 որոշումը և Հայաստանի Հանրապետությունում գիտամանկավարժական կադրերին պրոֆեսորի և դոցենտի գիտական կոչումներ շնորհելու կարգը հաստատել նոր որոշմամբ՝ հաշվի առնելով սույն եզրակացությամբ նշված դիտողությունները:

	Չի ընդունվել 


	2. ՀՀ Ֆինանսների նախարարություն
	01.11.2021թ.

	
	01/11-1/17107-2021

	1. Դիտողություններ և առաջարկություններ չունի
	

	3. Իրավական ակտերի նախագծերի հրապարակման միասնական կայք
	  01.11.2021թ.

	1.Ներկայացված նախագծով հաստատվող կարգի Հավելված 1-ի «ե» կետով նախատեսված է ներկայացնել «քաղվածք աշխատանքային գրքույկից»: Առաջարկում եմ այն խմբագրել կամ ավելացնել հետևյալ ձևվ: Խմբագրելու դեպքում՝ «տեղեկանք աշխատանքային փորձը հավաստելու մասին» Ավելացնելու դեպքում՝ «քաղվածք աշխատանքային գրքույկից կամ տեղեկանք աշխատանքային փորձը հավաստելու մասին»: Խնդիրը կայանում է նրանում, որ աշխատանքային գրքույկի պարտադիր պահանջը դուրս է եկել, ուստի նման պարտադիր պահանջի սահմանումը իրավաչափ չէ:
	                      Ընդունվել է


	4. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՍՈՑԻԱԼԱԿԱՆ ՀԱՐՑԵՐԻ ՎԱՐՉՈՒԹՅԱՆ ԵԶՐԱԿԱՆՈՒԹՅՈՒՆԸ 
	27.12.2021թ.

	
	01/11/44612-2021

	1. Նախաբանում անհրաժեշտ է հղում կատարել «Նորմատիվ իրավական ակտերի մասին» օրենքի 33-34-րդ հոդվածներին ամբողջությամբ՝ առանց նշելու դրանց մասերը: 
Ժամանակավրեպ ենք համարում նախաբանում «Գիտական և գիտատեխնիկական գործունեության մասին» ՀՀ օրենքի 16-րդ հոդվածին հղումը, քանի որ այդ հիմքով կառավարությունն արդեն իսկ ընդունել է համապատասխան որոշում, որի մեջ փոփոխություն է նախատեսվում խնդրո առարկա նախագծով։ Ըստ այդմ, առաջարկում ենք գիտամանկավարժական կադրերին պրոֆեսորի և դոցենտի գիտական կոչումներ շնորհելու նոր կարգին (այսուհետ՝ կարգ) անդրադառնալ  «Բարձրագույն կրթության և գիտության մասին» օրենքի մոտալուտ ընդունումից հետո, որի արդյունքում ուժը կկորցնի «Գիտական և գիտատեխնիկական գործունեության մասին» օրենքը և հարկ կլինի հաստատել նոր կարգ։

	               




               Ընդունվել է մասամբ
[bookmark: _GoBack]
       Չի ընդունվել առաջարկը, որ գիտամանկավարժական կադրերին
պրոֆեսորի և դոցենտի գիտական կոչումներ շնորհելու նոր կարգին անդրադառնալ  «Բարձրագույն կրթության և գիտության մասին» օրենքի մոտալուտ ընդունումից հետո, որովհետև ներկայացված փոփոխություններն անհրաժեշտ են ընթացիկ աշխատանքի համար:


	2․ Նախագծի հավելվածի՝ 
1) վերնագիրը չի համապատասխանում իրավաբանական տեխնիկայի պահանջներին, 

	              
              Ընդունվել է
 


	2) բաժինների և կետերի համարակալումը չի համապատասխանում «Նորմատիվ իրավական ակտերի մասին» օրենքի 14-րդ հոդվածի պահանջներին
	              Ընդունվել է


	3․ Կատարված չէ Վարչապետի աշխատակազմի № 02/11/42166-2021 գրության պահանջը ՀՀ կառավարության 2021 թվականի փետրվարի 25-ի N 252-Լ որոշմամբ հաստատված Կառավարության աշխատակարգի 20-րդ կետի 2-րդ ենթակետի մասով, քանի որ նախագծի հիմնավորման մեջ առկա չէ մանրամասն տեղեկատվություն կարգի ընդունման անհրաժեշտության և առաջարկվող սկզբունքային փոփոխությունների մասին: Բացակայում են նաև հանրային քննարկման տեղեկանքը և առանձին ամփոփաթերթը
	                Ընդունվել է


	4․ Հիմնավորման վերնագիրը նույնպես  չի համապատասխանում իրավաբանական տեխնիկայի պահանջներին,  ինչպես նաև առկա չէ ՀՀ վարչապետի 02/08.3/28440-2021 հանձնարարականի ձևաչափով անդրադարձը ռազմավարական փաստաթղթերի հետ նախագծի կապին:

	


                                                                           
               Ընդունվել է

                                         






